
AUTORITETI I KONKURRENCËS 

KOMISIONI I KONKURRENCËS  

  

 

VENDIM 

Nr. 581, Datë 17.01.2019   

“Mbi  autorizimin e përqendrimit të realizuar nëpërmjet përftimit të kontrollit të Adria 

TopCo B.V. nga Summer BidCo B.V.” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 17.01.2019, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të 

kontrollit të Adria TopCo B.V.  nga Summer BidCo B.V. 

 

Baza Ligjore: Nenet 2, 10-12, neni 24, germa d, dhe nenet 53-64 të Ligjit Nr. 

9121, datë 28.07.2003 “Për Mbrojtjen e Konkurrencës”, i 

ndryshuar. Rregullorja “Për zbatimin e procedurave të 

përqendrimit të ndërmarrjeve”, Udhëzimi “Për formën e 

njoftimit të përqendrimit” dhe formulari i njoftimit të 

përqendrimit”.  

 

Komisioni i Konkurrencës, pas shqyrtimit të relacionit të Sekretarit të Përgjithshëm si 

dhe raportit të Drejtorisë së Analizës dhe Metodologjisë së Tregjeve, mbi njoftimin e 

përqendrimit të realizuar nëpërmjet përftimit të kontrollit të Adria TopCo B.V. nga 

Summer BidCo B.V.; 

 

VËREN SE : 

 

Procedura dhe Transaksioni   

Autoriteti i Konkurrencës është njoftuar në lidhje me nënshkrimin e dokumentit 

“Marrëveshje për blerje aksionesh”, ndërmjet  Summer BidCo B.V. në cilësinë e blerësit 

dhe Adria Luxco s.a r.l. në cilësinë e shitësit, në lidhje me blerjen e aksioneve të Adria 

TopCo B.V.. 

Blerësi: Summer BidCo B.V., është një shoqëri e krijuar rishtazi, e kontrolluar nëpërmjet 

një zinxhiri ndërmarrjesh të tjera nga Summer Invest S.a.r.l. Kjo e fundit zotërohet nga 

BC European Capital X. Të gjitha këto shoqëri bëjnë pjesë në Grupin BC Partners. 

Objekti i shoqërisë Summer BidCo B.V. është të marrë pjesë dhe të financojë shoqëritë 

dhe bizneset; të bashkëpunojë, të operojë dhe menaxhojë punët dhe t’u ofrojë këshillim 

dhe shërbime të tjera shoqërive dhe bizneseve të tjera; të japë dhe marrë hua; t’u japë 

kolateral për borxhet dhe obligacionet e tjera të shoqërisë shoqërive dhe bizneseve të tjera 

etj. 

Shitësi: Adria LuxCo S.a r.l. është një shoqëri e themeluar sipas ligjeve të 

Luksemburgut. Objekti i veprimtarisë së saj është të veprojë si një shoqëri holding dhe të 

koordionojë aktivitetin e çdo personi juridik me të cilin shoqëria është e interesuar në 

mënyrë të drejtpërdrejtë ose të tërthortë, dhe për të marrë të gjitha ose pjesë të kuotave, 

grupe të obligacioneve, bonove dhe titujve të tjerë të lëshuar ose të garantuar nga çdo 

person dhe çdo aktiv tjetër i çdo lloji duke i mbajtur ato si investime, t’i shesë, shkëmbejë, 

të kryejë çdo tregti ose biznes ose të blejë të gjithë ose pjesë të bizneseve; të blejë, të 

marrë me qira, të shkëmbejë, të japë me qira çdo pasuri të vërtetë ose personale dhe çdo 

të drejtë ose privilegj mbi të dhe në lidhje me të etj. 

Shoqëria target: Adria TopCo B.V. është një shoqëri holding, përgjegjëse për 

menaxhimin e aktiviteteve të shoqërive të ndryshme operative në Evropën Qendrore dhe 

Lindore në fushën e telekomunikacionit duke ofruar shërbime kabllore ose direkt në 

shtëpi nëpërmjet transmetimit satelitor, akses në internet, telefoni fikse ose celulare për 

abonentët në rajonin e ish-Jugosllavisë. Adria TopCo zotërohet në mënyrë të tërthortë nga 

Grupi KKR. KKR është  një firmë investimesh globale e cila zotëron gjithashtu United 

Group ku kjo e fundit realizon xhiro në Shqipëri nëpërmjet Direct Media SHPK. 

Referuar marrëveshjes mes palëve dhe pasqyrave financiare të vitit 2017, transaksioni 

plotëson kriteret e përcaktuara në nenet 10 dhe 12 të Ligjit Nr. 9121, datë 28.07.2003 “Për 

Mbrojtjen e Konkurrencës”, i ndryshuar duke u bërë objekt shqyrtimi dhe vlerësimi nga 

Autoriteti i Konkurrencës.  

 

Vlerësimi i përqendrimit  

Sipas nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, 

i ndryshuar dhe Udhëzimit Nr.76, datë 07.04.2008 “Për përcaktimin e tregut përkatës”,  

duke marrë në konsideratë natyrën e transaksionin si edhe duke iu referuar praktikës së 

Komisionit Evropian në çështje të ngjashme, tregu përkatës i produktit do të lihet i hapur 

dhe tregu përkatës gjeografik do të jetë territori i Republikës së Shqipërisë. 

Transaksioni i propozuar i njoftuar është përftim kontrolli i Adria TopCo B.V. nga 

Summer BidCo B.V. 

Shoqëria target Adria TopCo B.V. nuk është aktive dhe nuk realizon xhiro në Shqipëri. 

Shoqëria blerëse Summer BidCo B.V. nuk është aktive dhe nuk realizon xhiro në 

Shqipëri. 

Transaksioni i synuar nuk do të sjellë asnjë ndryshim në tregun shqiptar.  

Si konkluzion ky përqendrim nuk shfaq shenja të kufizimit të konkurrencës në treg ose 

në një pjesë të tij në veçanti, si rezultat i krijimit ose forcimit të pozitës dominuese. 

 

PËR KËTO ARSYE: 

 

Komisioni i Konkurrencës, në bazë të nenit 24, shkronja d dhe nenit 56 pika 1 të Ligjit 

Nr. 9121, datë 28.07.2003 “Për Mbrojtjen e Konkurrencës”,  i ndryshuar,  

 



3 
 

VENDOSI: 

 

1. Të autorizojë përqendrimin e realizuar nëpërmjet përftimit të kontrollit të Adria 

TopCo B.V.  nga Summer BidCo B.V. 

 

2. Ngarkohet Sekretari i Përgjithshëm për njoftimin e palëve dhe dërgimin e 

vendimit pasi të bëhen pagesat që parashikon rregullorja “Për caktimin e 

shpenzimeve për ndjekjen e procedurave pranë Autoritetit të Konkurrencës”.   

          

Ky vendim hyn në fuqi menjëherë. 

 

KOMISIONI I KONKURRENCËS 


